Dechrau'n Deg - Therapi Iaith a Lleferydd

Cefndir yr achos yn fyr (crynodeb byr am y person/teulu)
Mae un o Weithiwyr Teulu Dechrau’n Deg wedi gweithio gyda theulu ers mis Mehefin 2024. Atgyfeiriwyd y plentyn gan Ymwelydd Iechyd oedd yn pryderu am ddatblygiad ei iaith a’i leferydd. Yn wreiddiol, pecyn gofal chwarae a roddwyd iddynt yn gymorth, a gafodd ei newid wedyn i becyn Cymorth Pellach i Deuluoedd.

Heriau iddynt eu hwynebu:
Mae mam y plentyn yn rhiant sengl i bedwar o blant. Mae gan yr ail blentyn Anghenion Dysgu Ychwanegol a chyflwr meddygol. Atgyfeiriwyd y plentyn a oedd yn cael cefnogaeth gan y gweithiwr teulu at y gwasanaeth niwroddatblygiad oherwydd ei ymddygiad heriol gartref ac yn yr ysgol. Maent yn ystyried diagnosis posibl o ADHD. Mae iaith a lleferydd y plentyn yn wael ac yn aml mae'n ymosodol tuag at ei fam a'i frawd/chwaer iau. Mae'r fam hefyd yn dioddef o iselder a gorbryder ac mae’n derbyn cymorth gan y Tîm Iechyd Meddwl Cymunedol. Mae hi'n ei chael hi'n anodd gadael y tŷ. Mae hi hefyd yn cael trafferth cadw dau ben llinyn ynghyd tan ddiwedd y mis.

Pa gefnogaeth a gafwyd, a sut y cawsant y gefnogaeth: 
Cynhaliodd y gweithiwr teulu ymweliadau wythnosol yn y cartref i ddangos strategaethau chwarae i'r fam er mwyn iddi eu hymarfer gyda'i phlentyn i'w helpu i ddatblygu ei iaith. 

Yn ogystal â hynny, cefnogodd y gweithiwr teulu’r fam i lenwi ffurflenni’r gwasanaeth niwroddatblygiad a chysylltodd â'r banc bwyd ar ei rhan er mwyn dosbarthu cyflenwadau iddi. Bu'r gweithiwr teulu hefyd yn cynorthwyo'r fam i gysylltu â CAB a chefnogaeth tai i gael cyngor ar gyllidebu/arian. 

I helpu gydag ymddygiad y plentyn, cefnogodd y gweithiwr teulu’r fam i fynd i’r rhaglen 'P Driphlyg: Grŵp Trafod Rhianta Cadarnhaol' a drefnwyd gan Dechrau'n Deg yn ei chymuned leol. 

Mae’r fam a’i phlant hefyd yn mynd i Glwb Hwyl Dechrau'n Deg (grŵp iaith a chwarae) lle mae gweithgareddau chwarae amrywiol ar gael i helpu gyda'u datblygiad cymdeithasol, emosiynol a chorfforol, yn ogystal â chynnig negeseuon iaith a lleferydd i'r rhieni i helpu i gefnogi datblygiad y plentyn.

Gan fod y plentyn yn gadael y rhaglen Dechrau’n Deg ac yn symud at Nyrs Ysgol, atgyfeiriwyd y plentyn at Teulu Môn hefyd er mwyn iddynt allu parhau i gael cefnogaeth.

Y gwahaniaeth a wnaed ar ôl cael y gefnogaeth:
Er mai dim ond rhywfaint o gynnydd a wnaeth y plentyn yn ei ddatblygiad iaith a lleferydd, teimlai ei fam y gallai ddeall a chefnogi ei anghenion yn well. Defnyddiodd hi’r strategaethau a ddysgodd i gefnogi brawd/chwaer iau'r plentyn yn ogystal. Cafwyd adborth cadarnhaol; dywedodd y fam “Rwy’ wedi magu hyder i adael y tŷ i fynd i sesiynau grŵp a mynd â fy mechgyn i’r Clwb Hwyl. Mae fy ngweithiwr cymorth wedi bod yn anhygoel ac yn gymaint o help. Bydda i’n gweld ei heisiau hi.”

